
Annotatsiya: Lycium ruthenicum Murr o‘simligi tarkida uchrovchi biologik 

faol moddalar; flavonoidlar, polisaxaridlar va alkaloidlar o‘simlik mevalari va 

barglarida uchraydigan antosiyaninlarning antibakterial, farmakologik va biologik 

xususiyatlar bayon qilingan.  

Kalit so‘zlar: Lycium ruthenicum Murr, antosiyaninlar, flavonoidlar, 

polisaxaridlar, antioksidant, farmakologiya, dorivor o‘simliklar. 

Lycium ruthenicum Murr solanaceae oilasiga mansub, yarim buta yoki 

butasimon oʻsimlik boʻlib asosan Markaziy Osiyo, Xitoy, Moʻgʻulistonda oʻsadi. 

Mazkur oʻsimlik Oʻzbekistonning Namangan, Fargʻona, Samarqand, Buxoro 

viloyatlarida va Qizilqum, Ustyurt, Amudaryo, Sirdaryo, Orol dengizi boʻylaridagi 

qurgʻoqchil va shoʻrlangan hududlarida tabiiy holda uchraydi [8]. Ushbu dorivor 

oʻsimlik antioksidant xususiyatlari va biologik faol moddalarini oʻzida saqlashi 

bilan, an’anaviy tibbiyotda keng qoʻllaniladi. L. ruthenicum Murr tarkibida 

uchrovchi kvertsetin, rutin, miritsetin, kaemferol, luteolin kabi bir guruh 

flavonoidlar boʻlib, ular kuchli antioksidant hisoblanib, hujayralarni yuqori 

shikastlanishlardan himoya qiladi hamda yurak-qon tomir tizimini yaxshilash 

hujayrani immun tizmini kuchaytirishda ishtrok etadi.  

Mevalarining tarkibida oqsil, minerallar, uglevodlar, karotin, B1, B2, PP, C 

vitaminlari va urugʻlarida esa bir qancha makro va mikro elementlar, polisaxaridlar 

va aminokislotalarga boy, ekanligi aniqlangan. Bundan tashqari qora jingʻil 

(maxalliy nomi) tarkibidagi antosiyaninlar organizmga tushgan patogen 

mikroorganizmlarning hujayra devoriga zarar yetkazadi va ularning oʻsishiga 

toʻsqinlik qiladi. Shuningdek antosianinlarning mikroorganizmlarga ta’sir 

koʻrsatish mexanizmlaridan biri ularning, genetik materialiga zarar yetkazib, 

ularning koʻpayishiga toʻsqinlik qiladi. Ayrim ilmiy manba ma’lumotlariga koʻra 

L. ruthenicum Murr tarkibidagi karotinoidlar va flavonoidlar hujayrada oksidlanish 

stressini oshirish orqali, erkin radikallarni hosil qilib, bakteriya hujayralarini nobut 

qiladi. Bundan tashqari fenol tabiatli birikmalar bakteriyalarning fermentlari va 

oqsillariga bogʻlanib, oqsil sintezining buzilishiga olib keladi. Ushbu oʻsimlikdan 

olingan ektraktlar gram-musbat staphylococcus aureus ni ingibirlashi aniqlangan. 

Ilmiy manbalarga koʻra L. ruthenicum Murr mevalaridan olingan ekstraktlarning 

antibakterial ta’siri turli bakteriyalarga qarshi sinovdan oʻtkazilgan va antibakterial 

faollikka ega ekanligi aniqlangan [1, 3-4]. 

Bu oʻsimlik ekstraktlari antibiotiklarga chidamli bakteriyalarga qarshi tabiiy 

muqobil vositalar sifatida tadqiq qilish mumkin ekanligini va bu kabi tadqiqotlarni 

kengroq oʻrganish kerak ekanligini koʻrsatadi. Bundan tashqari L. ruthenicum 

Murr ning fitokimyoviy tadqiqotlariga doir natijalarga koʻra a-amilaza, a-

glyukozidaza, asetilkolinesteraza, tirozinaza, shuningdek, 15-lipoksigenaza kabi 

fermentlari Saccharomyces boulardii ning oʻsishiga sezilarli ta’sir koʻrsatishi 

aniqlangan. L. ruthenicum Murr. an’anaviy tibbiyotdan tashqari, farmatsevtika 

sohasida ham muhim manba hisoblanadi. Uning mevalari antioksidant, 

yalligʻlanishga qarshi, immunitetni kuchaytiruvchi va boshqa farmakologik 

xususiyatlarga ega boʻlib, bu uni turli dori preparatlarini ishlab chiqishda istiqbolli 

manba ekanligini koʻrsatadi. Soʻnggi yillarda oʻtkazilgan tadqiqotlar L. ruthenicum 

Murr. ning kimyoviy tarkibi va farmakologik faolligini oʻrganishlar davomida 

ushbu oʻsimlikning urugʻi tarkibida yogʻ kislotalari, fitosterol, linolein, olein, 

palmetin, stearin kislotalari mavjudligi aniqlangan. Shuningdek birinchi marta 

fitosterollar guruhiga kiruvchi 24-metilenxolesterol, kampesterol, stigmasterol, 

dihidrolanosterol, 24-metildesmosterol, β-sitosterol, 5-avenasterol, sikloartenol va 

7-avenasterol aniqlangan. Ushbu qilingan natijalar L. ruthenicum Murr urugʻi 

yogʻi yuqori qiymatli fitokimyoviy moddalarning potensial manbai boʻlib, yangi 

funktsional oziq-ovqatlar mahsulotlarini boyitish uchun ishlab chiqishda 

foydalanish mumkinligini koʻrsatadi [5, 6].  

Bundan tashqari L. ruthenicum Murr ning an’anaviy qoʻllanilishi, kimyoviy 

tarkibi va farmakologik faolligi boʻyicha oʻtkazilgan izlanishlar uning farmatsevtik 

dori vositalari ishlab chiqarishda muhim manba ekanligini tasdiqlaydi. Ushbu 

tadqiqotlar L. ruthenicum Murr. ning farmatsevtika sanoati uchun yangi dori 

preparatlar ishlab chiqarishda qimmatli manba ekanligini va uning faol 

moddalarini yanada chuqurroq oʻrganish va qoʻllash uchun ilmiy natijalarga 

asoslangan texnologiyalarni ishlab chiqishni koʻrsatmoqda [2, 7]. 

 Shu maqsadga binoan, bizning tadqiqotlarimiz ham Samarqand shahri 

hududlarida tabiiy holda tarqalgan dorivor L. ruthenicum Murr ektraktlarinining 

antimikrob faolligini in vitro sharoitdida aniqlash tahlil qilish asosida 

biotexnologiya va farmaseftika sanoati uchun zarur boʻlgan tabiiy dorivor 

birikmalarga boy oʻsimliklarni biologik xususiyatlarini kengroq oʻrganishdan 

iborat.  

Annotatsiya: Ushbu maqolada dorivor Trametes versicolor zamburug‘ining 

biologik faol birikmalari ularning dorivor xususiyatlariga urg'u berilgan. In vivo va 

in vitro eksperimental tadqiqotlar ma'lumotlari, shuningdek, klinik sinovlar yuqori 

bazidiomitsetlardan turli birikmalarning biologik faolligini tasdiqlash uchun 

